
HIER STEHT DAS THEMA 1



HIER STEHT DAS THEMA HIER STEHT DAS THEMA2 3

Kiwanis eitthvað fyrir þig !
Björn Bergmann Kristinsson Umdæmisstjóri

Kæru félagar

Nú eru haustmánuðir í Kiwanisstarfinu að baki 
og allt komið í fullan gang, margir klúbbar 
nota desember til ýmisskonar fjáröflunar og er 
mánuðurinn annasamur í starfinu sem er hið besta 
mál og gefur starfinu gildi en gefum okkur samt 
tíma til að njóta aðventunnar með fjölskyldu og 
vinum.
Í desember ættu allir klúbbar að vera komnir með 
fyrstu kynningu á Færeyjaferð en ef kynningin 
hefur farið fram hjá einhverjum þá er hægt að sjá 
hana í jólablaðinu, fljótlega á nýju ári verður kallað 
eftir upplýsingum um hversu margir félagar ætla 
á umdæmisþing í Færeyjum næsta haust, þegar 
áætlaður fjöldi liggur fyrir er hægt að klára að setja 
saman pakkann.
Á nýju ári skiptum við um gír og blásum til sóknar, 
við auglýsum Kiwanis og okkar góða starf með 
orðunum „ Kiwanis eitthvað fyrir þig“  við tökum 
hreinlega aðra sýn á umdæmið okkar, við erum 
fjölmennt umdæmi með alls 694 félaga hjá okkar 
fámennu þjóðum Íslandi og Færeyjum og förum 
fjölgandi, það er alls ekki slæmt eiginlega bara 
nokkuð gott þegar horft er í höfðatöluna. 
Í gagnagrunninum er skráð fjölgunarmarkmið 
klúbba á þessu starfsári sem er alls 71 félagar, það 
segir eitthvað um þann hug sem er í klúbbum 
landsins svo er bara að fylgja markmiðum eftir og 
landa þeim.  Fjölgunarnefnd er með nokkra bolta 
á lofti ásamt kynningar og markaðsnefnd og eru 
bundnar vonir við að einhverjir af þessum boltum 
hitti í mark.
Á starfsárinu eiga fimm klúbbar stórafmæli :   
Drangey var 45 ára í október, Eusturey verður 20 
ára í janúar, Hekla verður 60 ára í janúar, Skjálfandi 
50 ára í mars og Sólborg 30 ára í maí, allt glæsilegir 
Kiwanisklúbbar og óskum við þeim innilega til 
hamingju með áfangann.
Ég vil vekja athygli á fyrirmyndarviðmiðum 
klúbba sem er að finna á heimasíðunni undir 
skýrslur og skjöl, það er með sama hætti og í fyrra 
og hefur þann tilgang að hvetja klúbba til að taka 
virkan þátt í starfinu markmiðið er að safna 100 
stigum og það er gert með því að ljúka ákveðnum 
verkefnum, til að mynda þeir klúbbar sem sóttu 
fræðslu embættismanna, sækja svæðisráðstefnu og 
umdæmisþing og fara með 5 manns í heimsókn til 
annars klúbbs eru strax komnir með 55 stig.

Jólahugvekja !
„En það bar til um þessar mundir að boð 
kom frá Ágústus keisara að skrásetja skyldi 
alla heimsbyggðina....” Á þessum orðum hefst 
jólaguðspjallið og er öruggt merki um að jólahátiðin 
hafi gengið í garð.  
Yfirleitt hefur undirbúningur fólks fyrir þessa hátíð 
staðið í marga daga og vikur á aðventunni.  Aðventan 
og jólin eru tækifæri til að varpa af sér byrðinni litla 
stund.  En því miður sést fólki oft yfir þá staðreynd 
að friður og einfaldleiki haldast oft í hendur.  

Jólin eru hátíð þeirrar friðsemdar sem táknuð er með 
litlu varnarlausu barni sem fæddist í fjárhúsi og var 
lagt í jötu, því það var ekkert pláss í gistihúsinu.  Litla 
Jesúbarnið er að koma, í öllu sínu veldi – Með allt sitt 
vald.  En valdið er ekki af þessum heimi, það er vald 
kærleikans, vald fyrirgefningarinnar.  Vald Guðs er 
ekki hið sama og hið veraldlega vald sem felst m.a. í 
peningum og stjórnun.  Guð birtist okkur sem lítið 
barn.  Það kann að virðast öfugsnúið að tala um vald 
og kærleika í sömu andrá, en við þekkjum öll vel það 
vald sem býr í litlu barni býr.  Það er vald sem knúið 
er áfram af umhyggju, fyrirgefningu og kærleika.  
Jatan sem Jesús var lagður í er okkur áminning um 
umkomuleysið í heiminum, hún er okkur áminning 
um að minnast hinna smáðu og minnstu.  Jatan 
minnir okkur á öll þau sem ekki geta haldið gleðileg 
jól.  Þau eru sorglega mörg sem koma að lokuðum 
gistihúsunum og verða að gera sér aðra staði að 
góðu.  Við skulum minnast þeirra og muna eftir 
þeim, - líka þegar líður á nýja árið.  Því þegar við 
horfum um öxl og skoðum hvað okkur hefur fallið 
í skaut, þá eru það hvorki fjármunir né metorð sem 
hæst ber.  Heldur mun það sem við gerðum fyrir 
aðra skipta mestu máli.
Við getum gefið af okkur á svo ótal marga vegu, það 
eru ekki bara hinar efnislegu gjafir sem öllu skipta.  
Við getum gefið af okkur sjálfum, með hæfileikum 
okkar, tíma, framferði og hugarfari.  

Lifum saman í friði og tökum á móti kærleika jólanna 
með faðminn opinn. Kristur var  sendur í heiminn til 
að frelsa, lækna og endurleysa. Sláum ekki hendinni á 
móti slíkum gjöfum svo við getum gengið með lotningu í 
huga að jötunni, þegar við höfum hlustað, ekki bara með 
eyrunum, heldur með hjartanu, á skilaboð engilsins, sem 
birtist fjárhirðunum hina fyrstu jólanótt: „Yður er í dag 
frelsari fæddur”, því þau skilaboð ná einnig til okkar í dag. 

Ég óska ykkur gleðilegra jóla og Guðs blessunar á nýju ári.
Sr. Guðmundur Örn Jónsson

Leggjum okkur fram um að hafa starfið skemmtilegt 
og fjölbreytt, bjóðum gestum til okkar og förum 
í heimsóknir.  Endum svo starfsárið með K degi, 
landssöfnun til styrktar einstökum börnum þar sem 
allir leggja sitt af mörkum til að söfnunin verði sem 
glæsilegust.
Kæru félagar, höfum góð áhrif á okkar samfélag, látum 
gott af okkur leiða, vinnum fyrir klúbbinn okkar og 
Kiwanis, fyrir börnin fyrst og fremst.  Fyrir hönd 
umdæmisstjórnar sendi ég öllum Kiwanisfélögum og 
fjölskyldum þeirra okkar bestu óskir um Gleðileg jól og 
farsælt komandi ár.

Björn Bergmann Kristinsson umdæmisstjóri.



Öflugt starf hjá Drangey í vetur.  
Það hefur verið öflugt starf hjá 
Kiwanisklúbbnum Drangey í vetur.  
Í nóvember afhentu 
Kiwanisklúbbarnir Drangey og 
Freyjur sameiginlega leikskólanum 
Ársölum á Sauðárkróki höfðinglega 
gjöf að andvirði kr. 850.000,-  Um 
er að ræða fullbúna kerru frá 
Stoð ehf. Sem hentar börnum frá 
eins árs aldri til sex ára og dugir 
því alla leikskólagöngu barnsins.  
Í leikskólanum eru fötluð og 
langveik börn sem þurfa að fara 
í sjúkraþjálfun að jafnaði einu 
sinni í viku. Til að koma til móts 
við foreldra þessara barna hefur 
leikskólinn Ársalir boðið foreldrum 
upp á að stuðningskennari fari 
með börnin í sjúkraþjálfun á 
skólatíma. Farið er gangandi með 
börnin í kerru frá leikskólanum 
og hingað til hefur verið notast 
við venjulegar barnakerrur sem 
ætlaðar eru fyrir börn 2ja til 4ra 
ára. Þessar kerrur hafa einnig verið 
notaðar fyrir börnin þegar farið 
er í vettvangsferðir um bæinn á 
vegum leikskólans.  Nýja kerran er 
töluvert stærri en venjulegar kerrur 
og er búin góðum öryggisbúnaði 
og auðvelt er að aðlaga sæti og 

fótskemil að ólíkri stærð barnanna. 
Kerran er mun þægilegri fyrir 
börnin og er mjög létt og þægileg 
í umgengni fyrir þann sem keyrir 
hana.  
Þessi kerra mun verða stórkostleg 
breyting fyrir börnin og 
starfsfólkið sem ganga vikulega í 
sjúkraþjálfun og eins þegar farið 
er í vettvangsferðir.
Árið 2020 byrjaði 
Kiwanisklúbburinn Drangey, 
í samstarfi við VÍS að gefa 
öllum krökkum í 1. til 6. 
bekk á Norðurlandi vestra 
endurskinsvesti eða tæplega 630 
stk. Hafa síðan þá öllum krökkum 
í 1. bekk á Norðurlandi vestra 
verið gefin svona vesti.  Í haust 
hafa verið afhent rúmlega 100 
vesti á  svæðinu.
Frá því í nóvember hafa svo 
félagar í Drangey staðið vaktina 
alla laugardaga í kirkjugarðinum 
á Sauðárkróki og komið ljósum 
fyrir á leiðum í garðinum.  Kveikt 
var svo á krossunum 2. desember 
sl. Þetta hafa Drangeyjarfélagar 
gert í allmörg ár og skín garðurinn 
bjart á aðventunni. 

Kiwanisklúbburinn Ós 
vinnur fyrst og fremst fyrir börnin

Nú er vetur genginn í garð og annamesti tíminn í 
starfinu hjá Kiwanisklúbbnum Ós er fram undan. 
Þegar desember og jólin nálgast er komið að einni 
af mikilvægustu fjáröflunum hjá Ós en það er að 
selja jólatré. Söfnunarfé okkar er notað til að bæta 
samfélagið og gera það betra fyrir börnin okkar en 
Kiwanishreyfingin hefur það að markmiði sínu hjálpa 
börnum í heimabyggð og reyndar í heiminum öllum.  
Fyrir jólin seljum við jólatré, friðarkerti og jóladót í 
skóinn sem er nýlegt verkefni en ágóði af því mun fara 
í verkefni með samráði við Grunnskóla Hornafjarðar. 
Við þökkum þeim fyrirtækjum sem komið hafa 
verkefninu með auglýsingum á jólaskókassanum. 
Jólatrén verða seld í Jólaþorpi Kiwanis sem er haldið í 
annað skipti og verður það nú staðsett milli Nýheima 
og ráðhússins. Þar verða einnig sölubásar ýmissa 
góðgerðarsamtaka. Þetta fyrirkomulag var fyrst reynt á 
síðasta ári og gekk ljómandi vel. Því vonumst við til að 
það gangi eins vel eins og fyrir jólin 2022. Við viljum 
sérstaklega þakka fyrirtækjunum; Mikael, Þingvaði, 
Flytjanda, Ajtel, Martölvunni, Hans Christensen, 
Húsasmiðjunni sem og öllum klúbbfélögunum sem 
leggja hönd á plóginn við uppsetningu Jólaþorpsins, 
pökkun á jólaskókössum, skreytingu jólatrjáa og 
síðast en ekki síst skógarhöggi í Hoffelli og Steinadal. 
Skógræktarfélag Suðursveitar hefur haft veg og vanda 
að skógrækt í Steinadal og þökkum við þeim fyrir að 
leyfa okkur að höggva þar stafafuru. Þá má ekki heldur 
gleyma honum Þrúðmari í Miðfelli sem velur öll 
fallegu stóru jólatrén í skógræktinni þar fyrir okkur en 
bæjartréð kemur frá Hallormsstaðaskógi. Ós styrkir 
nú fyrir jólin um hálfa milljón gegnum Samfélagssjóð 
Hornafjarðar með Nettó inneignarkortum. Það væri 
ekki væri hægt nema vegna góðvildar og hugulsemi 
Hornfirðinga í garð náungans. Ýmislegt annað höfum 
við styrkt sem ekki verður nefnt sérstaklega og á næsta 
ári mun Kiwanishreyfingin sérstaklega styrkja Einstök 
börn og stefnir Ós á að styrkja kr 3500 á hvern félaga 
til Einstakra barna á næsta ári. 
Þann 17. júní var haldin sumarveisla á Karlsbrekku 
Lóni heima hjá þáverandi forseta hjá Ós honum Geir 
Þorsteinssyni, og var vel mætt af félögum mökum 
og tilvonandi félögum. Núverandi forseti er Kristjón 
Elvar Elvarsson og hefur hann þegar tekið inn þrjá 
nýja félaga á nýju starfsári sem hófst í september.  Tveir 
af nýju félögunum eru fæddir 2001 og er mikilvægt að 
fá inn unga og dugmikla einstaklinga í hreyfinguna. 
Við vonumst að fá fleiri bætist

 í hópinn á næstunni. Þá er í gangi vinna við að stofna 
kvennaklúbb með henni Eyrúnu Ævarsdóttir en hún er 
systir Eiðs formanns Markaðs- og kynninganefndar hjá 
Kiwanis. Vil ég biðja ykkur kæru Kiwanisfélagar sem eigið 
vini á Hornafirði að benda þeim að vera með en staðsetning 
á viðkomandi ekki skiptir öllu máli enda hægt að fylgjast 
með á netinu og mæta þannig á fundi. Eyrún hefur 
netfangið eyrun@kiwanis.is  og fjölgunartengill hjá Ós er 
Sigurður Einar með netfangið seinars@kiwanis.is. Hægt er 
að senda tölvupóst til þeirra til að fá frekari upplýsingar. 
Fésbókarhópurinn Konur í Kiwanis Hornafirði heldur utan 
um áhugasamar konur hér á svæðinu. 
Fjáröflun okkar heldur svo áfram á nýju ári og þegar hefur 
verið ákveðið að þann 9. mars verði haldin veisla sem 
við köllum í dag G-veisla. Þar verður boðið upp á fremur 
óhefðbundinn mat sem mörgum þykir þó ómótstæðilegt 
góðgæti. G-veislan verður auglýst þegar nær dregur. 

Með Kiwaniskveðju
Sigurður Einar Sigurðsson fréttaritari Óss



Ritstjórapistill !
Ágæta Kiwanisfólk

Tíminn er fljótur að líða og ekki finnst manni langt síðan að þingið 
var í Reykjanesbæ, sem tókst með miklum ágætum, en nú er allt 
í einu komin aðventan. Að venju er mikið að gera hjá klúbbum 
í aðdraganda jóla, þá eru oftast stærstu fjáraflanir klúbbanna 
eins og Jólasælgætissala, jólatréssala og svo má lengi telja og eru 
bæjarbúar og landsmenn allir tilbúnir að styðja við bakið á okkar 
frábæra fjáröflunarstarfi, sem síðan börnin og samfélagið njóta 
góðs af. Það er slæmt til þess að hugsa að allt sjálfboðaliðastarf eigi 
undir högg að sækja vegna þess að endurnýjun er lítil og vantar 
meira af ungu fólki til starfa. En þegar fólk sér allt þetta góða starf 
hjá okkur og afraksturinn þá finnst manni skrýtið að það skuli 
ekki kveikja áhuga hjá fólki að ganga til liðs við okkur sem og 
annað sjálfboðaliðastarf.
En við gefust ekki upp og höldum áfram okkar starfi til styrktar 
börnum og á komandi ári verður blásið til sóknar og verður til 
að mynda K-dagurinn að hausti 2024 og mun allur ágóði fara til 
styrktar Einstökum börnum sem er frábært og í okkar Kiwanis 
anda.
Það hefur sýnt sig að við eru öflug hreyfing þegar við tökum á því, 
það hefur marg oft sýnt sig í Kiwanisstarfinu.
Kæra Kiwanisfólk! Nú sækjum við fram með bjartsýni og 
hugmyndaflæði að nýjum verkefnum, bjóðum vinum, ættingjum 
og vinnufélögum með okkur á fundi og kynnum okkar verk og 
starfsanda þá efast ég ekki um að við fáum fleiri hendur til starfa 
fyrir okkur í komandi framtíð.

Bestu óskir til ykkar og fjölskyldna um Gleðileg jól og farsældar á 
komandi árum !
Tómas Sveinsson Ritstjóri Kiwanisfrétta.

Frá Freyjusvæði
Ágætu Kiwanisfélagar. 
Máltækið maður er manns gaman á rætur að 
rekja til 47. erindis Hávamála sem varðveitt eru í 
Konungsbók Eddukvæða. Máltækið skýrir sig að 
mestu sjálft ef allt erindið er lesið: 

Ungur var eg forðum, 
fór eg einn saman, 
þá varð eg villur vega, 
auðigur þóttumst 
er eg annan fann, 
maður er manns gaman. 

Nafnorðið gaman merkir ‘ánægja, yndi, skemmtun’. 
Í erindinu er verið að segja að auðvelt sé að villast af 
leið ef maður er einn og hefur sér engan til styrktar 
og halds. Öðru vísi horfir við ef maður finnur sér 
förunaut og félagsskap  þar sem ánægja og gleði 
fylgir því að vera með öðrum. 
Þetta er gömul og góð skýring og getur vel átt við  að 
vera í Kiwanis. 
Freyjusvæði er svo hluti  Kiwanis umdæminu Ísland 
Færeyjar. 
Eins og við öll vitum þá er  
"Kiwanis er alheimssamtök sjálfboðaliða sem hafa 
að markmiði að bæta heiminn með þjónustu í þágu 
barna." 
Stærsta verkefni þetta starfsár er sala á K-Lykli í 
okt. á næsta ári. Að þessu sinni verður samstarfs og 
styrktaraaðilinn  Síminn. Söfnunarfé sem safnast 
verður notað til að styrkja "Einstök Börn" 
Þetta er stórt verkefni og margir koma að því 
með einum eða öðrum hætti. Kiwanisklúbbarnir 
í Freyjusvæði leggja sitt lóð á vogaskálarnr til að 
árangurinn verði sem bestur. 
En þess utan eru mörg önnurverkefni hjá 
Kiwanisklúbbum í Freyjusvæði og Umdæminu. 
Fjáraflanir er af ýmsum gerðum og skila mismiklum 
árangri en allt söfnunarfé fer í að gera gott betra, 
hvort sem það er að styrkja börn og foreldra þeirra í 
veikindum eða óvæntum uppákomum eftir slys eða 
önnur óhöpp. 
Kiwanisklúbbarnir í Freyjusvæði hafa mismunandi 
fjáraflanir.      Fer söfnunarféið í styrktarsjóð og 
félagssjóð klúbbana þar sem styrktarnefnd kemur 
með tillögur um styrkiveitingu, félagsfundur  
samþykkir styrkveitingar að loknum umræðum, 
þannig að allir félagsmenn koma að ákvarðanatöku. 
Því miður fækkar félögum í Kiwanishreifingunni 
og er ekki auðvellt að afla nýrra félaga.Tíðarandinn 
hefur breyst og er það eftilvill eðlilegt, 

en þar sem Kiwanis hefur gefið mörgum svo  gott og margar 
ánægjustundir,  þá er það synd að fleiri vilja eða geta ekki notið 
þess.
Hvet ég klúbbana að huga vel að sínum félögum og gera eitthvað 
skemmtilegt fyrir félagsmenn sína. 
Það er okkar allra að segja frá og hvetja fólk, til samstarfs 
með okkur og njóta. Endalausar sögur eru til af því hvað 
þetta hefur gefið einstaklingum mikla gleði og ánægju. Elsti 
Kiwanisklúbburinn er Hekla og eru enn þrír stofnfélagar í 
Heklu. Að vera í 60 ár í Kiwanis hlýtur að vera einhver virði 
annar væru menn gengnir frá þessum félagsskap. 
5. febrúar mun Kiwanisklúbburinn Jörfi standa fyrir 
sameiginlegum fundi í Freyjusvæði. Fundurinn verður 
haldinn í húsnæði Hjálpræðishersinns að Suðurlandsbraut 72 í 
Reykjavík. Stefnt er að veglegum fundi með góðum ræðumanni 
og frábærum mat. Í fyrra var sameiginlegur fundur á samastað 
og var mætingun rúmlega 50 félagar og gestir, tókst sá fundur 
afar vel og nú er lag að endurtaka. Allir velkomnir. Mun ég 
kanna þátttöku á nýju ári. 
Ég vil fyrir hönd okkar Hugrúnar óskar ykkur Gleðilegra jóla 
og velgengni á komand ári.
  
Þökkum ánægju stundir í 35 ár. 
Bernhard Jóhannesson 
Svæðisstjóri Freyjusvæðis. 

Kiwanisklúbburinn Skjöldur var stofnaður 31. mars 
1971 og það eru ennþá starfandi stofnfélagar í honum. 
Tala stofnfélaga var 20. Reyndar var ekki hægt að 
halda veglega veislu á 50 ára afmælinu vegna Covid. 
Árið 2014 sameinuðust klúbbarnir Súlur í Ólafsfirði 
og Skjöldur Siglufirði í einn klúbb, Kiwanisklúbbinn 
Skjöldur í Fjallabyggð. Tala félaga er 24 núna í byrjun 
starfsárs sem var 6. október sl. Ef farið er yfir hvað 
klúbburinn gerir eða tilganginn, langar mig aðeins að 
fara yfir síðastliðið starfsár.  
Á aðalfundum Kiwanisklúbba, sem eru venjulega haldnir 
snemma í maí og eru síðustu fundir fyrir sumarfrí, þá var 
kosinn Ómar Hauksson sem forseti, en um haustið í fyrra 

2022 þá var hann orðinn veikur af krabbameini og dó 14. 
nóvember sem forseti klúbbsins. Fráfarandi forseti Konráð 
Karl Baldvinsson tók þá við og gengdi forsetastarfinu út 
starfsárið 2022 -2023. Hann gengdi líka starfi féhirðis. 
Ólafur Baldurssson var ritari, en Sigurður Hafliðason 
og Sveinn Aðalbjörnsson voru meðstjórnendur. Starfsár 
klúbbsins var með nokkuð venjubundnum hætti. Á 
almennum fundum, sem haldnir eru í húsi klúbbsins á 
Aðalgötu 8 Siglufirði og eru oftast á föstudögum og byrja 
kl. 19.30 er borðað saman en húsnefndin hefur núna verið 
með hreinlega veislumat handa þeim sem mæta og á mjög 
lágu verði.  Eftir það er eru venjulega einhver gestur sem 
er með fundarefni og fræðir klúbbfélaga. Það hefur verið 
venja núna í all mörg ár að klúbbfélagar koma saman á 
haustin og svíða kindalappir og þá er veisla, venjulega í 

nóvember.  Á haustin og svo aftur á vorin eru haldnir 
svæðisráðsfundir, en Skjöldur er á svæði í hreyfingunni, 
sem heitir Óðisnsvæði, en tilheyra á alheimsvísu umdæmi 
sem í eru Ísland og Færeyjar saman. 13. nóvember var 
farið í að setja upp jólaseríur á Hótel Sigló.  Það er ein 
af fjáröflunum klúbbsins. Svæðisráðsfundur var 19. 
nóvember 2022 og þar koma forsetar klúbbanna og flytja 
meðal annars skýrslu um hvað klúbbar þeirra hafa gert 
frá síðasta svæðisráðsfundi um vorið.  Félagsmálafundur 
er haldinn á haustinn og er hann bara fyrir klúbbfélaga, 
þar sem farið er yfir reikninga og málefni klúbbsins 
ásamt öðru. 10. desember var svo haldinn jólafundur 
með jólahlaðborði eins og best gerist. Þá er venja að 
sóknarprestar komi í heimsókn og verði með fundarefni 

sem tilheyrir komu jólanna. Það hefur svo verið hefð að 
vera með jólaball á 26. des. eða annan í jólum, en eitt aðal 
markmið Kiwinshreyfingarinnar á heimsvísu að „börnin 
fyrst og fremst“ sé haft í fyrirrúmmi. Skjöldur hefur verið 
með tilnefningar á Íþróttamanni ársins  frá 1979 og núna 
í mörg ár í samstarfi með ÚÍF. Sá viðburður fór farm 28. 
des. og haldinn í Tjarnarborg.
Þrettándabrenna er svo haldin 6. janúar og þá fær 
klúbburinn krakka úr 10. bekk grunnskólans til aðstoðar 
og styrkir þau í ferðasjóð og heldur þeim pizzuveislu fyrir 
hjálpina. Einnig borgar klúbburinn björgunarsveitinni 
fyrir að vera með flugeldasýningu við brennuna.
Á fundinum á bóndadaginn sem var 20. janúar var að 
sjálfsögðu þorrablót.   Súlur í Ólafsfirði var alltaf með 

Verðlaunahafar á útnefningu Íþróttamann Fjallabyggðar.

Á annan í jólum er alltaf jóaball fyrir börnin.

Kiwanisklúbburinn Skjöldur í Fjallabyggð
blómasölu á konudaginn og sú hefð hefur verið áfram í 
gildi. Blómasalan gekk mjög vel og öll blóm seldust upp 
sunnudaginn 19. febrúar.
Síðan voru almennir fundir og svæðisráðsfundur 25. 
febrúar. Undir lok apríl hefur verið lengi hefð að halda 
síldarkvöld og þá í Síldarminjasafninu. Í Covidinu féll 
það allt niður í tvö skipti og reyna átti að endurvekja það 
síðastliðið vor, en það tókst ekki að fá fjölmenni eins og 
verið hafði, þannig að það var haldið síldarkvöld fyrir 
félaga og gesti 29. apríl í Aðalgötu 8. Aðalfudur var síðan 
5. maí og kosin var ný stjórn sem tók svo við 6. október sl.
Hana skipa Guðmundur Skarphéðinsson forseti, Ólafur 
Baldursson ritari, Konráð Karl Baldvinsson féhirðir, 
Ólafur Baldursson kjörforseti, Konráð K. Baldvinsson 
fyrrverandi forseti. Sigurður Hafliðason og Arnar Ólafsson 
eru meðstjórnendur.

Snemma í maí er afhending reiðhjólahjálma til nemenda 
í fyrsta bekk Grunnskólans. Það verkefni hefur verið 
í um 20 ár, Eimskip hefur stutt Kiwanishreyfinguna 
með að borga fyrir hjálmana og flutt þá til landsins frá 
framleiðenda og um landið þar sem klúbbarnir taka á 
móti og afhenda börnunum.
Það hefur líka verið hefð að klúbburinn gefi þeim nemenda 
í 10. bekk, sem skarar fram úr á náttúrufræðibraut 
viðurkenningu og var það gert á skólaslitunum.
Það var samþykkt að leggja til vinnu við að setja upp skýli 
við grillaðstöðina í Skarðsdalsskógi, en klúbburinn hefur 
fengið að nota svæðið þegar haldin er grillveisla fyrir eldri 
borgara í Fjallabyggð. Það var komið upp í júlí.

Trilludagar er ein af þeim bæjarhátíðum sem Skjöldur 
hefur komið að með stuðningi bæjarins frá byrjun. Engin 
undantekning var á í sumar þann 29. júlí og þar eru 
Kiwanismenn að taka á móti fiski, flaka, grilla og gefa 
fólki frítt að borða. Þessi hátíð er að mestu hugsuð fyrir 
börnin, sem fá að fara út á fjörðinn, renna sjóstöng og 
allir fá að krækja í fisk. Mörg þúsund skammtar eru fram 
reiddir og gaman að sjá erlenda túrista koma kannski 3-4 

ferðir ljómandi og segjandi að þeir hafi aldrei á ævinni 
smakkað annað eins og þennan nýja fisk. 

Helgina 25. og 26. ágúst var  Skjöldur að telja og vigta afla 
af sjóstangveiðimóti hjá Sjóstangveiðifélagi Siglufjarðar. 
Það er eitt af fjáröflununum.

Nýja stjórnin tók svo við á stórnaskiptafundi 6. okt. eins 
og fyrr sagði. Árleg grillveisla sem átti að halda í sumar 
var svo loks haldin 14. október. 

Það verður að segjast að  starf í svona klúbbi er mjög 
gefandi fyrir okkur mannfólkið og væri óskandi að hægt 
væri að fá fleiri meðlimi, bæði konur og karla, því þessi 
klúbbur er er fyrir alla.

Myndir hér á síðunum eru nokkrar myndir af 
viðburðum tengdu starfinu í Kiwanisklúbbnum.
   Albert Gunnlaugsson
(Greinin var í Hellunni héraðsfréttablaði í Fjallabyggð í haust.)

Jón Hans í blómasölunni á konudaginn.

Afhending hjálma til 1. bekkjar í Grunnskólanum.

Við frágang á aflanum í sjóstagveiðimóti í haust.

Salli, Stebbi og Jón Hans voru flakararnir á Trilludögum.



 

 
 

54. Umdæmisþing Kiwanisumdæmisins Ísland - Færeyjar 
Þórshöfn í Færeyjum 13. til 14. september 2024 

 

Kæru Kiwanis félagar.  

Næsta umdæmisþing verður haldið á Hotel Føroyar í Þórshöfn í september á næsta ári.  

Það var mjög mikill áhugi á heimsókn til Færeyja í september 2021 þegar halda átti þingið þar og þá. 
Sem því miður þurfti að hætta við á síðustu stundu. En við erum reynslunni ríkari. 

Undirbúningur er hafinn fyrir ferð næsta haust og þó enn sé tími til stefnu væri gott ef við getum 
fljótlega áttað okkur á mögulegum áhuga. Þ.e.a.s. fá hugmynd um líklegan heildarfjölda frá klúbbum 
(eðlilega með fyrirvara) til að skipuleggja nánar og undirbúa gistingu og annað ferðaskipulag.  Með 
öðrum, hvort áhuginn er mögulega sambærilegur og var ´21 (yfir 300 skráðir) eða kannski mun 
minni.  

Þingið verður haldið á Hotel Føroyar og við erum búin fyrir nokkru að láta taka frá þann fjölda 
herbergja á hótelinu sem var laus. Við erum að tala um góð standard herbergi og til viðbótar nokkur í 
næsta klassa. Það fer eftir áhuga/þátttöku hvort þetta dugar en ef ekki, þá eru fleiri kostir í boði/fyrir 
hendi.  

Á þessu stigi er lagt upp með að þátttakendur fari með flugi og inn í ferðaskipulagi er þá rúta frá 
flugvelli að hóteli í Þórshöfn – og til baka.  Tvö flugfélög fljúga á milli Íslands og Færeyja og hafa verið 
samskipti undanfarið við þau bæði og verður áfram meðan mál skýrast betur. Aðrir mögulegar eru 
vissulega fyrir hendi og við skoðum það ef áhugi er fyrir því.  

Fyrir tveimur árum var misjafnt hvað þátttakendur hugsuðu sér að vera lengi/gista margar nætur. En 
gerum ráð fyrir að það séu 2-3 nætur og einhverjir lengur.  

Verð eru enn með fyrirvara þar sem m.a. er verið að horfa til flugáætlana og skipulags og inn í það 
getur líka spilast áætlaður heildarfjöldi. Þessi verð geta því mögulega breyst, raunar bæði upp eða 
niður.  

Verð miðað við hjón/tvo í herbergi í: 

2 nætur  204.000 
3 nætur  238.000 
Innifalið: flug milli landa, flugrúta í Færeyjum, hótel (standard w sea view) með morgunmat.  

Almennir skilmálar eru að óskað verður 20% staðfestingargjalds með skráningum og síðan þurfa 
greiðslur að berast í maí og júlí – í samræmi við greiðslur til samstarfsaðila.  

Næstu skref. Það er frábært ef klúbbar kynna þessa ferð eins og planið er núna og geta í framhaldinu 
sent til okkar áætlaðan fjölda – eðlilega með fyrirvara. Þegar við erum komin með áætlaðan 
heildarfjölda, getum við klárað að setja saman pakkann og þá komin með staðfest verð og sent til 
frekari kynningar – væntanlega í fyrri hluta janúar. Og um leið opnað fyrir bókanir.  

Gott að fá upplýsingar á netfang gunnar@travelnorth.is og sama þá með ef einhverjar spurningar eru 
eða ábendingar.  

17. nóvember 2023 
Með kærri kveðju, 

Gunnar Jóhannesson 
Framkvæmdastjóri 

Sími 894 1470 
Scandinavia Travel North ehf 

Ferðaskrifstofa og ferðaskipuleggjandi 
Garðarsbraut 5, 640 Húsavík 



FRÁ FORMANNI FRÆÐSLUNEFNDARJólakveðja frá 
Kiwanisklúbbnum Sólborgu

Jólaandinn kemur yfir okkur 
Sólborgarfélaga ávallt í lok nóvember þegar 
við pökkum sælgætinu sem við seljum svo 
fyrir jólin.    Má segja að Kiwanissalurinn 
við Helluhraun breytist í verkstæði 
jólasveinsins þar sem jólaálfarnir hamast 
við pökkunina.     Er þetta alltaf ánægjuleg 
stund.  
Í byrjun desember skellum við okkur í 
bæinn saman og hefur sá viðburður fengið 
nafnið „Jólaröltið“ og hefur verið árlegt. 
Þá hittumst við síðdegis á föstudegi og 
röltum um miðbæ Hafnarfjarðar sem 
alltaf er kominn í glæsilegan jólabúning á 
þessum tíma
Komið er við í hinum ýmsu verslunum, jólaþorpinu og endað á matsölustað.  
Jólafundur Sólborgar var haldinn mánudaginn 11. desember síðastliðinn en á honum var afhentur styrkur til 
Barnavinafélagsins Hróa hattar að fjárhæð kr. 250.000,-   Er það alltaf hápunktur starfsins þegar styrkir eru afhentir.
Við Sólborgarfélagar hlökkum til komandi árs, en á því ári verður klúbburinn 30 ára og er ætlunin gera eitthvað 
skemmtilegt saman í tilefni þess og auðvitað veita myndarlegan styrk á afmælisárinu.  Margar okkar hafa verið með 
frá upphafi og í áranna rás hafa bæst við frábærar konur.  Í dag erum við 23 talsins.  
Við óskum öllum Kiwanisfélögum nær og fjær gleðilegra jóla og farsæls komandi árs með þökk fyrir árið sem senn 
er liðið.

Emelía Dóra Guðbjartsdóttir
Blaðafulltrúi Sólborgar

Kæru Kiwanisfélagar,
Í stefnumótun umdæmisins sem samþykkt var á þinginu í Keflavík segir 
meðal annars:

Til þess að fylgja eftir þessu ákvæði stefnumótunar hef ég útbúið 
leiðbeiningar fyrir byrjendur í notkun á Office.com þ.e. Outlook, Teams 
og OneDrive.  Hugmyndin er að vera með fræðslu á Bíldshöfða upp úr 
miðjum janúar fyrir alla þá sem ekki hafa

þekkingu til að nýta sér ofangreint.  Ef vel tekst til er hugmyndin að fara víðar um landið og dreifa þekkingu á Office.
com sem víðast.   Þá er fræðslunefnd tilbúin að mæta á klúbbfundi og/eða svæðisráðstefnur og fara yfir efnið.
Ef þið hafið hugmyndir, spurningar eða viljið fá okkur á fund eða svæðisráðstefnu þá er hægt að senda póst á 
fraedsla@kiwanis.is

Óska ykkur og fjölskyldum ykkar gleðilegra jóla
Emelía Dóra Guðbjartsdóttir
formaður fræðslunefndar



Frá K-dagsnefnd - K-dagurinn 2024.

Á umdæmisþingi í Keflavík 
síðastliðið haust stóð ný K-dags 
nefnd fyrir málstofu vegna K-dags 
2024. Þar kynnti nefndin hugmyndir 
sínar um framkvæmd verkefnisins 
og í framhaldinu voru umræður þar 
sem m.a. var talað um aukið samstarf 
við klúbba og félaga við undirbúning 
og framkvæmd. Á þinginu sjálfu 
var síðan lögð fram og samþykkt 
tillaga um að næsti K-dagur yrði 
tileinkaður Einstökum börnum 
sem er stuðningsfélag barna og 
ungmenna með sjaldgæfa sjúkdóma 
og heilkenni.
Frá þingi hefur nefndin verið í 
sambandi við klúbba til að upplýsa 
um framgang verkefnisins og 
fulltrúar nefndarinnar hafa mætt 
á svæðisráðsfundi í sama tilgangi. 
Einnig hefur verið óskað eftir því að 
klúbbar tilnefni fulltrúa sem tengiliða 
sína við nefndina.Búið er að hanna 
nýtt merki sem verður söluvara til 
almennings í stað lykilsins og fylgir 
mynd af því hér.

Á umdæmisþingi lýsti formaður 
Styrktarsjóðs umdæmisins vil-
ja til að styrkja Einstök börn um 
1.000.000 kr. strax. Sá styrkur var 
afhentur fulltrúum Einstakra bar-
na í húsakynnum félagsins við 
Ögurhvarf þann 27. september 
síðastliðinn.
Fyrir tilstilli nefndarinnar hefur 
Reykjahlíð, leigusali Einstakra 
barna, ákveðið að styrkja félagið 
um 500.000 kr.
Að minnsta kosti tveir klúbbar 
eru nú þegar búnir að styrkja Ein-
stök börn rausnarlega. Elliði um 
250.000 kr. og Hraunborg um 
500.000 kr. til minningar um Sva-
var Svavarsson heitinn sem var 
nefndarmaður í K-dagsnefnd.
Á alþjóðadegi barna með sjaldgæ-
fa sjúkdóma og heilkenni, 29. fe-
brúar 2024, viljum við sýna hvað 
við erum öflug sjálf með því að 
afhenda styrk frá styrktarsjóðum 
klúbbanna. 
Margir klúbbar hafa tekið vel í

beiðni um styrk og við skorum á 
fleiri að taka þátt. Markmiðið er 
að afhenda 2 milljónir á þessum 
sérstaka degi til Einstakra barna.
Við skorum líka á félaga að 
styrkja persónulega! Á heimasíðu 
Einstakra barna, https://www.
einstokborn.is/,  er tengill með 
Kiwanismerkinu. Þar er hægt 
að styrkja með eingreiðslu eða 
mánaðarlegu framlagi. Framlög sem 
koma þessa leið eru frádráttarbær 
frá skatti þar sem Einstök börn 
eru almannaheillasamtök og verða 
merkt K-deginum okkar.
Aðalmálið er svo auðvitað 
K-dagurinn sjálfur næsta haust. 
Búið er að sækja um söluleyfi og 
önnur forvinna er í gangi. Við 
treystum á að klúbbar og félagar 
verði með okkur í þessu verkefni 
og taki fullan þátt þannig að 
K-dagurinn 2024 verði okkur 
öllum til sóma og hjálpi Einstökum 
börnum sem allra mest.
Gleðileg jól!  

 
 

    
Fréttabréf Kiwanisklúbbsins Hraunborgar  
31 tbl.    15. árg.        14. Des. 2023     
Ábyrgðarmaður: Gylfi Ingvarsson  gylfiing@kiwanis.is           
 
 
 
 
 
 
 
 
 
 
 
 
 
  
   
 
 
  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

VViilllliibbrrááððaarrhhááttiiðð  HHrraauunnbboorrggaarr  hhaallddiinnnn  íí  3377  ssiinnnn..  

 
Við Hraunborgarfélagar þökkum gestum okkar á 
Villibráðardegi 2023 fyrir góðan stuðning við 
styrktarverkefni klúbbsins. Með stuðningi ykkar er 
okkur kleift að styrkja góð málefni, eins og t.d. 
Alsheimersamtökin, Mæðrastyrkssnefnd, Meðferðar-
heimilið í Krýsuvík, langveik börn í Hafnarfirði, 
geðheilbrigðismál , árlega reiðhjólahjálma fyrir börn, 
Skákmót fyrir grunnskólabörn í Hafnarfirði , Einstök 
börn og útrýmingu á stífkrampa á heimsvísu í 
samstarfi við UNICEF (barnahjálp Sameinuðu 
þjóðanna) 
 

        
 

    
 

   

 
Kær vinur og félagi Svavar Svavarsson er látinn langt 
fyrir aldur fram 64  ára, hann varð bráðkvaddur í 
sumarbústað sínum. Það er sárt að sakna en ljúft að 
minnast og minningar um Svavar eru bjartar.  
Fjölskyldu Svavars, ættingjum og vinum vottum við  
Hraunborgarfélagar og makar okkar dýpstu samúð  
Svavar hafðu þökk fyrir allt og allt. Minning um góðan 
vin og félaga lifir. 

Jólafundur Hraunborgar 
haldinn í Kænunni í 6.des með hátíðarkvöldverði og 
veglegri dagskrá Guðjón forseti setti fundinn og bauð 
klúbbfélaga, maka og gesti velkomna, Séra Sighvatur 
Karlsson flutti hugvekju, Óttar Hanson kynnti bækur 
sínar og gítaleikarar úr Tónlistaskóla Hafnarfjarðar léku 
á gítara. Haraldur Jónsson formaður styrktarnefndar 
afhenti styrki, Einstök börn fengu kr 500 þús. í minnigu 
Svavars og tók Guðmundur Björgvin formaður við 
styrknum að vistöddum tveimur börnum Svavars, Yrsu 
og Styrmi. Parkinsson samtökin í Hafnarfirði fengur 310 
þús til tækjakaupa og tók Magnús Hrafnkelsson við 
Gjafbréfinu og Mæðrastyrksnefnd Hafnarfjarðar kr. 440 
þús í samstarfi við Krónuna og tók Ásta f.v. formaður 
við í forföllum formanns. Guðni Freyr Ingvason sæmdi 
Gunnþór Ingason með Afreksbikarnum fyrir ötullt starf 
við skákmót Grunskóla Hafnarfjarðar. Forseti afhenti 
Guðna fráfarandi forseta forsetafánann og Hugrúnu Elvu 
konu hans blómvönd einnig fengu tveir afmælisgjöf í 
tilefni 70 ára afmælis síðan var dregið í happdrætti og í 
lokin sungu allir" Heims um ból" 

 

 
  
 

 

HHrraauunnbboorrggaarr--
ffééllaaggaarr  óósskkaa  

llaannddssmmöönnnnuumm  
GGlleeððiilleeggrraa  jjóóllaa  
oogg  ffaarrssæællddrraa  áá  

nnýýjjuu  áárrii  oogg  
þþaakkkkaa  ffyyrriirr  
ssaammssttaarrff  oogg  
ssttuuððnniinngg. 

Það er ágætt að staldra við þegar líður að jólum og áramótum því oft er það kannski fyrsta hugsunin að það gerðist 
ekkert markvert á þessu ári, en þegar litið er til baka var það mikið um að vera að erfitt er að gera upp á milli þess 
sem  minnast skal á.
Styrktarverkefni Kiwanisklúbbana standa samt alltaf uppúr og gaman að fylgjast með hvað aðrir klúbbar eru að 
gera, en hjá okkur í Elliða voru það, auk þess að taka þátt í hjálma verkefninu, Sundmótið hjá  Íþróttafélaginu Ösp 
sem haldið var í apríl í Laugardalslauginni en þegar komið var inn í sundhöllina var stórt ljósaskilti sem á stóð 
“Velkomin á vormót  Aspar og Elliða, en við Elliða félagar afhentum alla verðlaunapeninga á sundmótinu og að 
auki styrktum við kaup á öllum bikurum og verlaunapeningum fyrir önnur mót hjá þeim. 
Einnig styrktum við Einstök börn með kaupum á leikföngum frá Barnasmiðjunni / Krumma, sem þau völdu sjálf , 
en við afhentum þau svo formlega 9. september í húsakynnum þeirra að Urðarhvarfi 8 í Kópavogi, voru þetta fyrstu 
leikföngin sem þau eignuðust.
Á 53 umdæmisþinginu í Reykjanesbæ var mikil heiður fyrir okkar í Elliða að fá Fjölmiðlabikar Kiwanis
Almennir fundir með fyrirlesurum hafa verið mjög fræðandi og skemmtilegir en frá því í haust hafa þeir verið 
sameiginlegir með Esju en einnig hefur almennum gestum verið boðið á þá  fundi. Fyrirlesarar á fundunum voru: 
Tinna Björg Bryde frá Aurbjörgu, Guðrún Helga Harðardóttir Djákni, fjölskyldufræðingur og framkvæmdastjóri 
Einstakra Barna, Halldór Már Sæmundsson framkvæmdastjóri viðskiptaþróunar, markaðs og sölumála hjá Borealis 
gagnaverinu, Rúnar Sigurjónsson formaður Fornbílaklúbbs Íslands, Ásbjörn Egilsson frá Esju og Ragnhildur Alda 
María Vilhjálmsdóttir sem fjallaði um sólarsellur.
Við gleymum ekki heldur að skemmta okkur og í byrjun ársins héldum við þorra veislu sem  haldin var heima 
hjá einum félaganna, svo var hinn árlegi júní hittingur með mökum og var hann að þessu sinni haldin í sal 
Fornbílaklúbbs íslands og var þar mikið fjör.
Sameiginlegur Jólafundur Elliða og Esju fór fram á Vox Hótel Nordica  10.desember mættir voru 37 en fyrirlesari 
kvöldsins var Sr.Sigurður Arnarson sóknarprestur í Kársnesprestakalli,   Ásbjörn Egilsson Esju stjórnaði söng 
og  í lokin óskuðu forsetarnir Þröstur Eggertsson Elliða og Óskar Ármannsson Esju Kiwanis félögum og gestum 
gleðilegrar hátíðar.

Framundan er svo skötuveisla og hinn árlegi áramótahittingun hjá Elliða en þá hittumst við yfir síld og öðru 
góðgæti í hádeginu.  
Kiwanisklúbbarnir Elliði og Esja ákváðu að þegar starfsemi klúbbana byrjaði aftur í haust að vera með almennu 
fundina sameiginlega og hefur það samstarf verið lyftistöng fyrir klúbbana að mínu mati, sameiginlegur 
stjórnaskiptafundur, jólafundur og svo koma aðrar sameiginlegar skemmtanir.  Við fundum á Vox Hótel Hilton 
Suðurlandsbraut 2. hittumst kl.19.00  Borðhald hefst kl.19.30.  Fundur er settur að loknu borðhaldi í sal sem heitir 
HOME þar sem kaffi og konfekt er í boði.
.
Við hjá Elliða erum með tvær .Facebook.síður aðra lokaða fyrir félaga og svo opna https://www.facebook.com/
profile.php?id=61552090926308

Að lokum gleðilega hátíð, með þökk fyrir árið og heillaóskir fyrir því nýja.
 Með Kiwanis kveðju Skæringur M. Baldursson fráfarandi forseti

Kiwanisklúbburinn Elliði

Fréttir frá Kiwanisklúbbnum Kaldbak.

23 nóvember héldum við 
kynningarfund um Kiwanis og tókst 
fundurinn og kynningin mjög vel, 
sex aðilar mættu til að kynna sér 
starf Kiwanis og voru þeir sammála 
um að fundurinn hefði verið 
fróðlegur og skemmtilegur, lýstu 
þeir áhuga sínum á að koma á fleiri 
fundi.  Jólafundurinn var haldinn 
8 desember, frekar dræm þátttaka 
en eðlileg skýring veikindi og 
jólahlaðborð fyrirtækja.  Fundurinn 
enga að síður góður þrátt fyrir allt. 
Séra Aðalsteinn Þorvaldsson var með 
hugvekju fyrir okkur, flottur prestur 
og gaman að hlusta á hann. Það er 
hefð fyrir því að bjóða eiginkonum 
á jólafundinn og færðum við þeim 
rósir við komuna á fundinn.  Tveir 
frá kynningarfundinum mættu 
og vilja kynna sér starf Kiwanis 
betur og er von okkar að þeir gangi 
til liðs við okkur, vonandi koma 
fleiri.  Kaldbaksfélagar senda öllum 
Kiwanisfélögum og fjölskyldum 
þeirra óskir um Gleðileg jól og 
farsældar á nýju ári.

Jólakveðja Kiwanisklúbburinn 
Kaldbakur.

Jólakveðja verðandi kjörumdæmisstjóra
„Kiwanis hefur gefið mér ótrúlega margt. Ég er búinn að kynnast 
fjölda einstaklinga í mínu nærsamfélagi, innan umdæmisins 
og í erlendu samstarfi. Ég hef fengið að fræðast um fjölbreytt 
verkefni og taka þátt í þeim. Í gegnum Kiwanishreyfinguna hef 
fengið tækifæri til að fara í klúbba og svæðisheimsóknir og taka 
virkan þátt í samfélagsverkefnum. Þetta finnst mér mikilvægt og 
þetta hefur gefið mér mikið. Þess vegna er ég tilbúinn til að gefa 
enn meira af mér í þágu Kiwanis“. 
Næsta umdæmisþing verður haldið í Færeyjum og þar mun ég 
verða kosinn kjörumdæmisstjóri fyrir starfsárið 2024-2025 ef 
þingið samþykkir það. Þjálfun mín í það embætti er rétt að byrja 
en hófst í raun og veru fyrir löngu síðan í klúbbnum mínum, 
svæði og sem ritari hjá umdæminu. Allt leggur þetta grunn að 
mínu ári sem umdæmisstjóri en mig langar að samstaða innan 
hreyfingarinnar eflist, klúbbum fjölgi  og vinátta félaga verði 
leiðarljós á komandi árum. 

Ég óska félögum í Kiwanisumdæminu Ísland-Færeyjar gleðilega 
jóla og farsæls komandi árs.

Með Kiwaniskveðju
Sigurður Einar Sigurðsson
Kiwanisklúbbnum Ós

K-lykill 2024
K-dagur verður haldinn 27 til 29 september  
en sótt verður um söluleyfi frá 24 september 
til 8 október.

Vinir við 
veginn

Velkomin á Olís
Við minnum á betri kjör fyrir Vinahópinn 
með kortum og lyklum sem kosta ekkert.

Skráning á olis.is og á staðnum

Fyrir þau sem
eru að flýta sér

Fyrir þau sem
gefa sér tíma

Fréttamolar frá Helgafelli !

Í september fórum við á umdæmisþing í Keflavík. Mætti undirritaður í forseta fræðslu og Stefán Birgisson sem 
ritari í ritarafræðslu, einnig mætti Tómas Sveinsson fráfarandi forseti en hann mætti á vegum umdæmisins.Tómas 
er nú formlega tekinn við embætti Kjörsvæðisstjóra. 
Þá var í september uppgjörsfundur nefnda.
Samið var við veitingastaðinn Gott til að sjá um mat á fundum þetta starfsárið. Þrír fundir hafa verið haldnir hjá 
Helgafelli á þessu starfsári. 
12. október var stjórnaskiptafundur sem var frekar fjölmennur. Á stjórnaskiptafundinum voru þrír nýir félagar 
teknir inn og eru þeir allir yngri en 40 ára. Helgafell hefur þar með uppfyllt skilyrði frá Evrópu forseta til að bera 
titilinn NEO klúbbur. 
26. október var kótilettufundur haldinn komu þeir bræður frá Saltey og kynntu framleiðslu sína og vörur og mættu 
60 félagar og gestir.
Styrkti Helgafell Kótilettuklúbbinn 5000 krónur á hvern þann sem mætti, þ.e 300.000 krónur
en fundurinn kom upp á sama kvöldi og söfnunarkvöldið hjá þeim kótilettu bræðrum, Kótilettuklúbburinn lætur 
svo allan ágóða renna til Krabbavarnar. 
10. nóvember var saltfisk og jólabjórsmakk, fundur haldinn við mikla kátínu, var
fjölmennur, kjötsúpa og saltfiskur voru réttir kvöldsins. Smökkun á 10 jólabjórum og einkunnagjöf sem þeir félagar 
á Brothers Brewery stjórnuðu alfarið, úrslit má sjá á síðu Helgafells.
Á þessum fundi voru kynntar 6 nýjar umsóknir allt niður í 2002 árgang. 
Í kjallaranum er blómlegt félagslíf þar hittast menn og horfa á enska boltann, pílumót og snókermót eru löngu 
orðinn fastir liðir hjá félagsmönnum sem og öðrum landsmönnum. 
Nýverið afhenti Klúbburinn guluteppi ásamt fleirum til ungbarnadeildar HSU hér heima og kemur það í kjölfar á 
afhendingu á gulumælir á sama stað. 
Í lok nóvember var síðan komið að því að pakka jólasælgætinu og er það ávalt mikið fjör og margar hendur koma 
þar að bæði félagar börn og barnabörn, vinir og kunningjar. Í kjölfarið er síðan gengið í öll hús í bænum og seldar 
sælgætisöskjur til styrktar góðum málefnum í þágu barna.
Jólafundurinn okkar var síðan haldinn laugardaginn 9 desember og var hann glæsilegur að vanda, en dagskrá er 
hefðbundinn, boðið uppá glæsilegt jólahlaðborð og skemmtilegheit, síðan þegar fundi er lokið þá er spilað bingó 
sumum til mikillar ánægu en aðrir ekki aðalega þeir sem fara á vinnings heim á leið.
Næst á döfinni er síðan heimsókn á Hraunbúðir og HSU og fólki og sjúklingum gefið jólasælgæti á Aðfangadag.

Með jólakveðju
Kristleifur Guðmundsson,
forseti Kiwanisklúbbsins Helgafells 

Hátíðarkveðja frá fjölgunarnefnd.
Á þessum tímamótum um jól og áramót líta margir til 
baka yfir farin veg og setja fram óskir og fyrirheit um 
komandi ár. 
Umdæmið Ísland Færeyjar er sterkt og í öllum samburði 
við önnur umdæmi skilað gríðar góðu starfi.
 Öðru hvoru heyrast samt raddir um hálfgerða uppgjöf 
þar sem tíundaðir eru veikleikar og gert meira úr en 
efni standa til. Miðað við framboð sem stundum er 
nefnd höfðatala erum við stór hreyfing og framlag 
okkar til góðra verka, bæði með fjárframlögum og 
vinnuframlagi, meira en nokkurt annað umdæmi getur 
státað af.
Þannig er það og engin ástæða til að draga úr því og 
brýnt að halda á lofti.
Það er auðvitað undir okkur öllum komið hverjar 
framtíðar horfur okkar félagsskapar verður. Okkar 
samfélag er að breytast, áherslur eru aðrar en voru, 
tómstundir fjölbreyttari, ferðalög tíðari og allskonar 
afþreying í boði fyrir alla og erillinn kominn 
að þolmörkum margra. Hugsjónir eru að verða 
tískufyrirbæri að því er virðist, tækifærismennska eða 
bóla sem annaðhvort springur eða hjaðnar á skömmum 
tíma.
Kiwanis er göfug hugsjón. Manngæska sem ávalt stenst 
tímanns tönn og alltaf er þörf fyrir þó ekki feli hún í sér 
mótmæli, dómhörku og argaþras í nútíma fjölmiðlum 
og samskiptum. Stöðugt látum við gott af okkur leiða 
og erum sterk rödd útí samfélagið til hjálpar þeim sem 
höllum fæti standa. 
Börnin eru framtíðin, velferð þeirra er okkar verkefni. 
Mörg börn njóta okkar starfs og munu gera um ókomna 
tíð. Í því ljósi er og verður alltaf þörf fyrir Kiwanis. 
Við þurfum að gefa fleirum kost á að starfa með okkur. 
það er eftirspurn. Okkar er að laða til okkar það fólk 
sem ber með sér þessa hugsjón í brjósti. 
Verum minnug þess að það er gaman í Kiwanis, 
fjölbreytt starf og kær vinátta milli félaga útum allt. 
Þess vegna erum við í Kiwanis og þess vegna eigum við 
að leyfa fleirum að njóta með okkur.

Bestu Jóla og nýárskveður til ykkar allra.
Helgi Pálsson
Formaður fjölgunarnefndar    

